
ABSTRAK 

 

Projek tahun akhir ini melibatkan pembangunan sistem pencapaian Universiti Kebangsaan Malaysia iaitu Sistem 

Pemantauan Bidang Keberhasilan Utama (KRA) bagi tujuan merekod pengiraan prestasi KPI KRA dari setiap 

Pusat Tanggungjawab untuk tujuan pemantauan KRA universiti. Selain itu, penjanaan laporan yang akan 

memaparkan KPI KRA universiti turut akan dijana berdasarkan data prestasi KPI yang diinput sendiri oleh 

pengguna dari setiap Pusat Tanggungjawab (PTJ). Sistem Pemantauan KRA dibangunkan secara ‘Web-based’ ini 

menggunakan bahasa  pengaturcaraan ASP.NET dan C# di Microsoft SharePoint 2010 bersama-sama  pangkalan 

data MS SQL Server. Selain itu, SQL Server Reporting Services (SSRS) turut digunakan bagi penjanaan laporan 

Dashboard. Dengan adanya Sistem Pemantauan KRA ini, segala prosedur akan diperkemas, segala sumber dan 

tenaga dalam organisasi akan digembleng dan segala usaha akan ditumpu untuk mencapai sasaran yang di pateri 

dalam satu tempoh masa munasabah yang  

dijanjikan. 

1    PENGENALAN 

Pada Isnin (27 Julai 2009), Perdana Menteri Datuk Seri Najib Tun Razak telah mengumumkan 

Indeks Prestasi Utama (KPI) enam teras Bidang Keberhasilan Utama Negara (NKRA), 

termasuk membabitkan bidang usaha bagi mengurangkan kadar jenayah, dan memerangi 

rasuah. Bidang-bidang lain termasuk meluaskan akses kepada pendidikan berkualiti dan 

berkemampuan; meningkatkan taraf hidup rakyat berpendapatan rendah, memperkasa 

prasarana luar bandar dan pedalaman, dan menambah baik pengangkutan awam dalam jangka 

masa sederhana. 

Tujuan Perdana Menteri memperkenalkan NKRA dan KPI adalah bagi memastikan 

elemen kebertanggungjawaban yang serius, wujud di kalangan anggota pentadbiran dan juga 

penjawat awam. Puncanya ialah, Perdana tidak mahu rakyat sebagai klien utama berada dalam 

keadaan teraba-raba dan samar, akan apakah inisiatif, rencana dan hala tuju pembangunan yang 

sedang digembleng oleh Kerajaan. Perdana Menteri mahu segala rancangan pembangunan 

negara demi kesejahteraan rakyat ini di maklum dan diketahui oleh rakyat agar mereka dapat 

memantau dan menilai pencapaian sasaran seperti yang ditetapkan.  

Perdana Menteri turut  meletakkan KPI kepada 6 jurusan NKRA tersebut. Untuk setiap 

NKRA, akan dikenal pasti pula KPI-KPI-nya dengan sasaran secara khusus agar dapat diukur. 

Dengan adanya KPI ini, maka segala prosedur akan diperkemas, segala sumber dan tenaga 

dalam organisasi akan digembleng dan segala usaha akan ditumpu untuk mencapai sasaran 

yang di pateri dalam satu tempoh masa munasabah yang dijanjikan. 

UKM telah mengenalpasti enam (6) Bidang Keberhasilan Utama yang menjadi dasar 

kepada hala tuju strategik pada masa hadapan iaitu  

i. Siswazah Beraspirasi Kebangsaan, Kompeten, Berdaya Saing dan Inovatif 

ii. Penyelidikan dan Inovasi yang Berimpak Tinggi 

iii. Perkongsian Pintar dan Keterlibatan Strategik 

iv. Sumber Manusia dan Institusi Cemerlang 

v. Penjanaan Kekayaan Secara Optimum dan Strategik 

vi. Prasarana dan Persekitaran Ilmu yang Kondusif 

 

2    PENYATAAN MASALAH 

UKM masih belum mempunyai satu sistem berpusat untuk memantau prestasi dan pencapaian 

Petunjuk Prestasi Utama (KPI) Bidang Keberhasilan Strategik (KRA) UKM. Hasil dari 

permerhatian, terdapat beberapa masalah yang timbul memandangkan sistem ini masih tidak 

wujud : 

i. Penyimpanan dan capaian rekod yang tidak sistematik 

Memandangkan data KPI tidak diproses secara atas talian, ia tidak 

berada didalam satu pusat data yang mana ia akan menjejakan proses capaian 

rekod itu sendiri apabila diperlukan. 

ii. Tidak ada laporan yang dihasilkan 

Tidak ada sebarang statistik yang dikeluarkan berdasarkan laporan setiap bulan 

dan tahun bagi mengenalpasti status prestasi Pusat Tanggungjawab di UKM 

3   OBJEKTIF KAJIAN 

Objektif kajian ini adalah membangunkan Sistem Pemantauan Pencapaian KRA yang 

berupaya: 

i. Merekod pengiraan prestasi KPI KRA dari setiap Pusat Tanggungjawab untuk tujuan 

pemantauan KRA universiti. 

ii. Menjana laporan yang akan memaparkan KPI KRA universiti berdasarkan data yang 

diperolehi dari prestasi KPI setiap Pusat Tanggungjawab (PTJ). 

 

4   METOD KAJIAN  

Model Air Terjun telah dipilih bagi membangunkan Sistem Pembangunan KRA ini. Model Air 

Terjun dipecahkan kepada beberapa fasa iaitu Fasa Perancangan Sistem, Fasa Analisa 

Keperluan, Fasa Rekabentuk, Fasa Pengkodan, Fasa Pengujian, Fasa Operasi dan 

Penyelenggaraan seperti yang ditunjukkan di dalam Rajah  

 

Rajah 1: Gambar Rajah Model Air Terjun 

4.1   Fasa Perancangan 

Pembangunan sistem ini bermula dengan fasa perancangan dengan membuat pertimbangan 

berdasarkan kepada keperluan semasa dan objektif yang ditetapkan. Untuk mendapatkan 

maklumat yang diperlukan dalam pembangunan projek ini, beberapa kaedah telah dilakukan 

dan diantaranya melalui pemerhatian, pernyataan masalah dan penilaian bagi membangunkan 

Sistem Pemantauan KRA ini. 

4.2  Fasa Analisa 

Fasa analisa adalah fasa yang paling penting dalam pembangunan Sistem Pemantauan KRA. 

Segala perancangan keperluan dalam pembangunan sistem ini adalah jelas dan kajian awal 

berkaitan sistem ini amat dititikberatkan. Segala masalah yang terlibat dalam perlaksanaan 

sistem yang akan dibangunkan dikenalpasti. Dalam fasa ini juga, tujuan dan cara pembinaan 

sistem dikenalpasti. Selain itu, skop dan juga objektif kajian projek dibincangkan dalam fasa 

ini. 

4.3  Fasa Rekabentuk 

Rajah Aliran Data (DFD) adalah carta alir yang akan menunjukkan pengaliran data. Jadi DFD 

ini harus dibina terlebih dahulu bagi mengetahui aliran data dalam sistem yang akan 

dibangunkan. 

4.4  Fasa Implementasi 

Dalam fasa ini, selepas aplikasi dibangunkan , ianya akan diuji dengan syarat-syarat tertentu 

bagi memastikan hasil akhir pembangunan sistem ini memenuhi keperluan dan  dapat 

menyelesaikan masalah keperluan yang telah dikumpulkan semasa fasa keperluan.  

4.5  Fasa Sokongan 

Fasa ini akan menguji sistem yang telah dibangunkan secara menyeluruh dan kemudian sistem 

akan dibentangkan kepada pengguna bagi memastikan sistem yang dibina dapat memenuhi 

keperluan pengguna . 

5   HASIL KAJIAN 

Bahagian ini membincangkan hasil daripada proses pembangunan Sistem Pemantauan 

KRA. Penerangan yang mendalam mengenai spesifikasi rekabentuk, keperluan sistem dan juga 

pembangunan sistem diperihal. Fasa rekabentuk merupakan fasa yang penting dalam 

pembangunan projek kerana ia bertidak sebagai garis panduan dalam pembangunan sistem ini. 

Hasilnya, Sistem Pemantauan KRA ini berjaya disiapkan berpandukan dokumen yang 

dihasilkan dalam fasa perancangan , analisis, rekabentuk dan juga pengujian. Berikut adalah 

paparan aantara muka skrin yang terdapat di dalam Sistem Pemantauan KRA ini :  

 

Rajah 2: Paparan Antara Muka Skrin Log Masuk Pengguna 

Rajah 2 menunjukkan paparan utama Sistem Pemantauan KRA. Pengguna perlu 

log masuk ke dalam sistem untuk membuat sebarang proses berkaitan dengan sistem. 

 

Rajah 3: Paparan Antara Muka Skrin Dashboard Laporan 

Cop
yri

gh
t@

FTSM



PTA-FTSM-2017-129 
 

6 
 

Rajah 3 menunjukkan paparan skrin yang akan dipaparkan setelah pengguna selesai dengan 

proses log masuk. Paparan Laporan ScoreCard menggunakan SQL Server Reporting Services 

(SSRS) keseluruhan ini boleh dipilih janaan laporannya mengikut tahun yang dikehendaki. 

 

Rajah 4: Paparan Antara Muka Skrin Pengurusan ID Pengguna 

Rajah 4 menunjukkan paparan skrin pengurusan id pengguna. Urusetia Sistem boleh memilih 

untuk mencari pengguna menggunakan kriteria kelas pengguna ataupun mengunakan kriteria 

nama atau UKMper. Setelah butang Capai diklik, satu paparan senarai  akan dipaparkan 

bergantung kepada pilihan kriteria yang dibuat oleh Urusetia Sistem. 

Rajah 5: Paparan Antara Muka Skrin Pendaftaran Pengguna Baru 

Rajah 5 menunjukkan paparan skrin bagi proses pendaftaran pengguna baru. ID pengguna perlu 

disemak terlebih dahulu di dalam pangkalan data maklumat kakitangan UKM untuk 

mengetahui sama ada pengguna yang hendak didaftarkan ke dalam Sistem Pemantauan KRA 

ini wujud dan berstatus aktif. Jika semakan kakitangan berjaya, maklumat Pusat 

Tanggungjawab dan kelas pengguna akan ditetapkan bagi setiap pengguna oleh Urusetia 

Sistem. 

 

 

Rajah 6: Paparan Antara Muka Skrin Kemaskini Maklumat Pengguna 

Rajah 6 menunjukkan paparan skrin bagi proses kemaskini maklumat pengguna sedia ada. 

Maklumat yang boleh dikemaskini adalah pusat tanggungjawab, kelas dan juga status 

pengguna di dalam sistem ini. 

 

Rajah 7: Paparan Antara Muka Skrin Pengurusan PTJ Yang Dinilai 

Rajah 7 pula menunjukkan paparan antara muka pendaftaran pusat tanggungjawab ke dalam 

sistem KRA bagi tujuan pengiraan markah keseluruhan KPI UKM.  Pendaftaran akan dibuat 

mengikut tahun dan Urusetia Sistem perlu memilih pusat tanggungjawab yang mana ingin 

dimasukkan dengan menandakan pusat tanggungjawab berkenaan . 

 

Rajah 8: Paparan Antara Muka Skrin Perancangan Inisiatif 

Rajah 8 menunjukkan paparan skrin bagi proses perancangan inisiatif kra mengikut pusat 

tanggungjawab. Skrin ini akan dikawal selia oleh urusetia ptj masing-masing. Penambahan 

Inisiatif dan sub inisiatif baru juga akan dilakukan di skrin ini.  

 

Rajah 9: Paparan Antara Muka Skrin Pelaksanaan Inisiatif 

Rajah 9 pula menunjukkan paparan skrin bagi proses pelaksanaan inisiatif kra mengikut pusat 

tanggungjawab. Skrin ini akan dikawal selia oleh urusetia PTJ masing-masing. Skrin ini hanya 

akan dipaparkan sekiranya proses perancangan telah dilakukan. Pengiraan purata bagi setiap 

bulan dan setiap inisiatif juga akan dikira di dalam skrin ini. 

 

Rajah 10: Paparan Antara Muka Skrin Status Pelaksanaan Inisiatif 

Rajah 10 menunjukkan paparan skrin laporan status pelaksanaan bagi kesemua pusat 

tanggungjawab. Pengguna yang dapat mengakses skrin ini boleh memilih kriteria untuk 

menapis hasil yang diperlukan (output) dengan pilihan kriteria bagi Tahun, Kategori Pusat 

Tanggungjawab dan Nama Pusat Tanggungjawab.  

 

Rajah 11: Paparan Antara Muka Skrin KPI Bermasalah Mengikut KRA 

Rajah 11 pula menunjukkan paparan skrin laporan kpi bermasalah . Skrin ini hanya boleh 

diakses oleh pengguna dengan kategori kelas Pengerusi Tertinggi sahaja.  Jika terdapat KRA 

yang tidak mencapai matlamat. Laporan ini akan memaparkan kesemua kpi inisiatif yang tidak 

mencapai sasaran yang ditetapkan mengikut pusat tanggungjawab .  

6   KESIMPULAN 

Sistem ini dikhususkan bagi pihak Pengurusan Tertinggi Universiti dan Ketua di setiap 

Fakulti , Institut dan Pusat bagi memantau prestasi pencapaian universiti berdasarkan enam 

KRA UKM untuk setiap Pusat Tanggungjawab (PTJ) mereka yang mana nilai KPI tersebut 

akan dikira dan seterusnya akan menyumbang kepada nilai akhir KPI Bidang Keberhasilan 

Strategik (KRA) keseluruhan UKM sendiri.  

Dengan kaedah penyimpanan maklumat pencapaian secara setempat dan boleh dicapai 

secara atas talian, proses penyediaan data, penjanaan prestasi dan pelaporan lengkap mengenai 

maklumat setiap KPI dan KRA dapat dilaksanakan dengan lebih teratur. Maklumat pencapaian 

prestasi juga dapat dicapai dengan mudah ketika diperlukan. 

Sistem Pemantauan KRA ini direkabentuk bagi mencapai objektif dan aspirasi  Perdana 

Menteri Datuk Seri Najib Tun Razak yang telah mengumumkan Indeks Prestasi Utama (KPI) 

enam teras Bidang Keberhasilan Utama Negara (NKRA) bagi memastikan elemen 

kebertanggungjawaban yang serius, wujud di kalangan anggota pentadbiran dan juga penjawat 

awam. 

Sistem ini diharap dapat menyelesaikan masalah kesukaran untuk mengenalpasti 

ketirisan yang berlaku di Pusat Tanggungjawab UKM dan data KPI prestasi dapat dikumpul 

dari setiap Pusat Tanggungjawab di UKM bagi penyediaan laporan dan statistik prestasi KPI 

keseluruhan UKM. 

